
BAZA LIGJORE E SHQYRTIMIT

Me datën: 18.08.2023, OE “Rojet e Nderit SH.P.K”- Prishtinë, ka parashtruar ankesë me nr:
2023/0568, kundër anulimit të aktivitetit të prokurimit, lidhur me aktivitetin e prokurimit:
“Sigurimi i objekteve të Komunës së Prishtinës” me nr. të prokurimit: "616-19-3238-2-1-1",
iniciuar nga Autoriteti Kontraktues (AK) – KUVENDI I KOMUNES SE PRISHTINES.

Autoriteti kontraktues ka zbatuar procedurë të hapur, lloji i kontratës: furnizim, vlera e
parashikuar e kontratës: 2,100,000.00 €.

Fazat e procedurës së prokurimit:

Njoftimi për kontratë: 17.05.2019

Hapja e Tenderëve: 13.06.2019

Nëse është e përsëritur ankesa, të shënohet se lidhur me këtë lëndë janë nxjerr disa vendime të
mëparshme të OSHP - së, më Nr. 2023/0568 i dt: 18.08.2023. Konform nenit 113, 114 të
Ligjit Nr. 04 / L - 042, i plotësuar dhe ndryshuar me Ligjin 04 / L - 237, Ligjin 05 / L - 068,
dhe Ligjin 05 / L - 092, Eksperti Shqyrtues i ka shqyrtuar pretendimet ankimore të OE ankues.

DISPOZITAT E SHKELURA DHE PRETENDIMET ANKIMORE

Neni 7 Barazia në Trajtim/ Jo- Diskriminimi

Neni 27 Dosja e Tenderit

Neni 59 Ekzaminimi, Vlerësimi dhe Krahasimi i Tenderëve

Neni 60 Kriteret për Dhënien e Kontratës

KRITERET PËR VLERËSIM

RAPORTI I KOMISIONI VLERËSUES

INFORMACIONET SHTESË TË MARRA ME ANË TË SQARIME TË KËRKUARA NGA
EKSPERTI SHQYRTUES/TEKNIK

n/a

VLERËSIMI SIPAS NENIT 4.1.26 TË LPP

VENDIMET E MËPARSHME TË OSHP LIDHUR ME RASTET E NGJASHME

Vendimi nr. 735,744,757/19; Vendimi nr. 82,83,92/20; Vendimi nr. 332/20; Urdhëresë nr.
563/20; Vendimi nr. 896,912/20; Vendimi nr. 230,267/22; Vendimi 359/22; Vendimi 42/23;

ARSYETIMI PËR DEVIJIM NGA PRAKTIKA E MËPARSHME

PËRGJIGJE NË PRETENDIMET ANKIMORE TË OE ANKUES - Rojet E Nderit SH.P.K.

Sqarim hyrës: 

Me datën: 28.07.2023, OE “Rojet e Nderit SH.P.K”- Prishtinë, ka parashtruar ankesë me nr:
2023/0568, kundër njoftimit për anulim, lidhur me aktivitetin e prokurimit: “Sigurimi i
objekteve të Komunës së Prishtinës” me nr. të prokurimit: "616-19-3238-2-1-1", iniciuar nga
Autoriteti Kontraktues (AK) – KUVENDI I KOMUNES SE PRISHTINES. Më poshtë
eksperti shqyrtues jep mendimin e tij në lidhje me aktivitetin e prokurimit.  

Eksperti shqyrtues sqaron se ky aktivitet i prokurimit është filluar qysh më datë 19.06.2019

dhe për të njëjtin ka një numër të madh të ankesave të cilat janë parashtruar në OSHP dhe si

përgjigje ndaj tyre janë nxjerrë gjithsej 7 vendime nga panelet shqyrtuese-OSHP dhe vendime

nga AK.

Eksperti shqyrtues duke u bazuar në rrjedhën kronologjike dhe kohore të këtij aktiviteti të

prokurimit dhe duke i analizuar çmimet ofertuese të të gjithë Operatorëve Ekonomik të cilët

kanë ofertuar, sqaron se vlera e ofruar nga secili operator ekonomik që ka marr pjesë në këtë

aktivitet prokurimi kalon vlerën e parashikuar për të njëjtin.

AK me datën 06.01.2023 kishte marr vendim për anulim të aktivitetit të prokurimit nën

arsyetimin se: AK- Komisioni për rivlerësimin e ofertave gjatë ekzaminimit të ofertave

konstatoi se të gjithë OE që kanë ofertuar kanë tejkaluar vlerën e parashikuar për këtë

projekt. Vlera e parashikuar e këtij projekti ka qenë 2,100,000.00 euro.

Sipas Ligji Nr. 04/L-042 PËR PROKURIMIN PUBLIK TË REPUBLIKËS SË KOSOVËS, I

ndryshuar dhe plotësuar me Ligjin Nr. 04/L-237, Ligjin Nr. 05/L-068 dhe Ligjin Nr. 05/L-092,

neni 62- Përfundimi i Aktivitetit të Prokurimit, paragrafi 2, pika 2.1 thotë si në vazhdim- 2.

Autoritetet kontraktuese mund të përfundojnë atë aktivitet të prokurimit i cili nuk do të

rezultojë në dhënien e kontratës vetëm për njërën nga arsyet: 2.1 të gjithë tenderët e

përgjegjshëm përmbajnë çmime që e tejkalojnë buxhetin e autoritetit kontraktues për

aktivitetin e prokurimit;

Duke u bazuar në nenin 62 të LPP-së si dhe çmimet e ofertimit të OE për këtë aktivitet

prokurimi, mendimi i ekspertit shqyrtues është se pasi që të gjithë OE kanë tejkalur vlerën e

parashikuar nga AK për këtë Aktivitet Prokurimi, atëherë AK- Komuna e Prishtinës ka të

drejtë në marrjen e vendimit për Anulim të Aktivitetit të Prokurimit ashtu siç e parasheh edhe

Ligji për Prokurim Publik.

Provë: Lista e OE të cilët kanë ofertuar dhe çmimi total i ofertës së tyre

Pra siç mund të shihet edhe nga tabela e mësipërme, të gjithë OE përfshirë këtu edhe OE

ankues- Rojet e Nderit kanë ofertuar me çmime shumë më të larta se sa vlera e parashikuar e

aktivitetit të prokurimit. Përderisa vlera e parashikuar është 2,100,000.00 €, vlera e ofertuar e

OE ankues- Rojet e Nderit është 3,107,462.40 €, përkatësisht vlera e ofertuar është për 47.97%

më e lartë se ajo e parashikuar apo 1,007,462.40 € më shumë.

LPP sqaron qartë mënyrën se si funksionon një kontratë kornizë, mirëpo edhe nëse do ishte

marr parasysh përgjigja që AK kishte dhënë me datë 03.06.2019 e cila edhe në këtë rast nuk

është në përputhje me LPP-në, lidhur me pyetjen e parashtruar nga OE ankues nëse vlera e

parashikuar është e mjaftueshme për të mbuluar shpenzimet e aktivitetit, ku AK kishte thënë

se “Kontrata Kornizë mund të shtohet edhe për 30% e që arrinë vlerën 2,730,000.00€”, përsëri

vlera e ofertuesit është shumë më e lartë në krahasim me vlerën e parashikuar.  Andaj duke u

bazuar në këtë çfarë u sqarua më lartë, vlerësojmë se Autoriteti Kontraktues ka vepruar

konform nenit 62 të Ligjit të Prokurimit Publik, i cili shpjegon se kur një aktivitet i prokurimit

mund të anulohet.  

REKOMANDIMI I EKSPERTIT SHQYRTUES

Duke u bazuar në sqarimet e lartpërmendura, eksperti shqyrtues i propozon panelit shqyrtues që ankesa
e OE ankues refuzohet si e pabazuar dhe të mbetet në fuqi vendimi i AK.

Raporti i ekspertizёs ti dorëzohet:

 Autoritetit Kontraktues – KUVENDI I KOMUNES SE PRISHTINES
 Panelit Shqyrtues – OSHP
 OE ankues – Rojet E Nderit SH.P.K.

Agnese Ibrahimi


